Uwch 3: Uned 3
Gwrando: Beti a’i phobl – Hedd Ladd-Lewis

Beti:  Felly cawsoch chi’ch geni yng Nghymru, Hedd, ond yn flwydd oed fe aethoch i fyw ym Mombasa, Kenya.  Faint ‘ych chi’n cofio?  Dych chi ddim yn cofio ryw lawer o Kenya, ‘ych chi?

Hedd: Mae ‘da fi ryw frith gof.  O’n i ma’s ‘na am ryw dair mlynedd a mae ‘da fi ryw gof plentyn o fod yna o fynd i’r farced ac ati.  Fuodd yn fam yn sâl iawn pan o’n ni ma’s yn Kenya, fe ddalodd hi malaria

Beti: Do fe?

Hedd: A fuodd merch lleol yn gofalu ar yn ôl i am gyfnod a bydden i’n mynd gyda hi, wedyn, i’r farced ac o gwmpas y lle.  Felly, mae ‘da fi ryw frith gof o fod lawr ar y traeth hefyd, er enghraifft, achos o’n ni’n byw ar Ynys Mombasa ei hunan ond mae ‘da fi fwy o gof wedyn, wrth gwrs, o y cyfnod wnes i dreulio, wedyn, a wnes i dderbyn yn addysg gynradd, mwy neu lai i gyd, yn Zambia

Beti: Pam o’dd y teulu ‘di mynd ma’s i Kenya i ddechrau?

Hedd: Dw i’n meddwl mai rhyw antur o’dd e, i bob pwrpas

Beti: Beth o’dd gwaith eich tad, ‘te?

Hedd: O’dd yn nhad yn gyfrifydd.  O’dd e ‘di bod yn gyfrifydd yng Ngaerfyrddin a fe gafodd e gyfle wedyn i fynd allan i Kenya a fuodd e’n gweithio i Llywodraeth Kenya, ac wrth gwrs, o’dd hyn yn y blynydde, ddim ryw lawer o amser ar ôl i Kenya ennill ei hannibyniaeth o Ymerodraeth Prydain, a fuodd e fan ‘ny, wedyn, yn hyfforddi pobl Kenya i gymryd drosodd swyddi y dynion gwyn fel cyfrifwyr a wedyn fe gafodd e y cyfle, wedyn, i symud i Zambia

Beti: Felly, ond o’ch chi yn dod nôl, o’ch chi?  Chymod, o bryd i’w gilydd, o Kenya, hyd yn oed, o’ch chi?

[bookmark: _GoBack]Hedd: O, we’n, bydden ni’n dod gartre a wedyn dod nôl i Llandoch, a falle bydden ni’n treulio ryw fis wedyn gyda mam-gu a tad-cu yn Llandoch ei hunan, a beth o’n i’n neud, wedyn, o’n i’n mynd lawr i’r ysgol leol am gyfnod byr – o’dd y crwt bach ‘ma o Affrica, yr hogyn bach ‘ma o Affrica, yn troi lan yn y gwersi, bydden i ‘na am wythnos neu ddwy a wedyn o’dd e’n diflannu wedyn ‘to.  Ond o’dd hwnna’n bwysig i fi, fe wnaeth e gadw ‘y nghyswllt i a’n syniad i o berthyn i’n milltir sgwâr
Beti: A’r iaith, wedyn, o’dd eich mam, wrth gwrs, yn siarad Cymraeg â chi, on’d ife?

Hedd:  ‘wedd

Beti: A.. eich tad, un o Gaerdydd yw e, a felly, o’dd e’n siarad Cymraeg yr adeg hwnnw?

Hedd: Na, o’dd e ddim, ond yr hyn wnath e, wrth gwrs, wrth iddo fe glywed yn fam a finne yn cyfathrebu yn y Gymraeg, fe ddysgodd e Gymraeg, a bellach erbyn hyn, ‘y ni yn rhyw siarad hanner Cymraeg, hanner Saesneg ‘da’n gilydd ond mae’n ‘wâr sydd saith mlynedd yn iau, mae hi’n siarad Cymraeg gydag e gydol yr amser
